Kopja Informali ta' Sentenza

QORTI TAL-MAGISTRATI (MALTA)
BHALA QORTI TA' GUDIKATURA KRIMINALI

MAGISTRAT
AARON BUGEJA

Seduta tal-21 ta' Lulju, 2014
Numru. 989/2013

I1-Pulizija
(Spettur Priscilla Caruana)
\£

Anthony Agius

I1-Qorti:

Wara li rat l-imputatazzjonijiet datati 7 ta’ Ottubru, 2013;

Talli nhar is-6 ta’ Ottubru, 2013 ghall-habta tal-22:30 ukoll fil-granet u fix-xhur ta’ qabel
gewwa r-residenza numru 198, Grouper, Triq Santu Rokku, Birkirkara:-

1. Minghajr il-hsieb li jogtol jew li jgieghed il-hajja ta’ haddiehor f periklu car, ikkaguna
ferita ta' natura gravi fuq il-persuna ta’ Concetta Agius, martu, liema persuna
ghandha aktar minn sittin sena.

2. Bl-imgieba tieghu ikkaguna biza' f'Concetta Agius, martu, li se tintuza vjolenza
kontiha, kontra wliedha jew kontra l-proprjeta’ taghha.

II-Prosekuzzjoni talbet lil Qorti biex tipprovdi ghas-sigurta ghal skop ta’ protezzjoni ta’
Concetta Agius u tal-familja taghha taht 1-Artikolu 412C.

II-Qorti giet mitluba wkoll sabiex f'kaz ta” sejbien ta’ htija tikkundanna lill-imputat ghall-
hlas ta’ spejjez li jkollhom x’jagsmu mal-hatra tal-esperti jew periti fil-proceduri hekk kif
kontemplat fl-Artikolu 533 tal-Kapitolu 9 tal-Ligijiet ta” Malta.

Rat l-atti u d-dokumenti ezebiti;

Semghet il-provi prodotti;

Rat li permezz ta’ nota ta’ rinviju ghall-gudizzju datata 22 tax-xahar t'April 2014, 1-Avukat
Generali deherlu li mill-Kompilazzjoni hawn fuq imsemmija, tista tinstab htija (jew htijiet)
taht dak li hemm mahsub fil-konfront ta’ Anthony Agius fl-Artikoli 214, 216, 222(1)(a),
222A(1), 251(1) u 251B, kif ukoll 382A, 383, 412C u 533, ilkoll tal-Kapitolu 9 tal-Ligijiet ta’
Malta u ghalhekk iddec¢ieda li taht dak mahsub fl-Artikolu 370(3)(b)(c) tal-Kodici Kriminali
jibghat lill-imputat hawn fuq imsemmi sabiex jigi ggudikat minn din il-Qorti u ghalhekk
baghat lura I-atti tal-Kompilazzjoni sabiex din il-Qorti tipprocedi skont il-Ligi;

Rat li matul l-udjenza tat-12 ta” Mejju 2014 1-Uffi¢jal Prosekutur iddikjarat li 1-Prosekuzzjoni

m’ghandhiex aktar provi x'tipproduci f'dan il-kaz;

Rat li matul is-seduta tat-23 ta’ Gunju 2014 din il-Qorti, ai termini tal-Artikolu 370(3)(b) tal-
Kodi¢i Kriminali, wara li qrat l-istess nota fil-prezenza tal-imputat, stagsietu jekk kellux
oggezzjoni li 1-kaz tieghu jigi trattat u deciz minn din il-Qorti u wara li tat lill-imputat Zmien
xieraq biex iwiegeb ghal din il-mistogsija, l-imputat wiegeb li m'ghandux oggezzjoni li I-kaz
tieghu jigi trattat bi procedura sommarja u 1-Qorti ghalhekk hadet nota bil-miktub ta’ din it-
twegiba fil-process ai termini tal-Artikolu 370(3)(c) tal-Kodici Kriminali;

Pagna 2 minn 7
Qrati tal-Gustizzja



Kopja Informali ta' Sentenza

Rat ukoll li l-imputat ghazel li joffri d-deposizzjoni tieghu nhar it-23 ta’ Gunju 2014 u
ghalhekk il-Qorti, wara li semghet lill-imputat, u wara li stqarr li ma kellux aktar provi
xjipproduci, semghet lill-partijiet jittrattaw il-kaz u ghaddiet biex tghati s-sentenza ai
termini tal-Artikolu 377 tal-Kodici Kriminali;

Semghet it-trattazzjoni tal-partijiet;

Ikkunsidrat : -

Illi 1-Qorti kellha l-opportunita” 1i tisma” diversi drabi x-xiehda tal-vitma Concetta Agius.
Fil-fatt semghet lil din ix-xhud fI-14 t'Ottubru 2013, fil-21 ta’ Jannar 2014, fis-6 ta’ Frar 2014 u
regghet semghetha nhar it-23 ta’ Gunju 2014.

L-ewwel darba li semghetha kienet spjegat id-dinamika tal-incident li nqala” bejnha u bejn
zewgha nhar is-6 t'Ottubru 2013 cirka 22:30. Hemmhekk, a tempo vergine 1-Qorti setghet
tisma” kif I-imputat, fi stat ta’ sokor minhabba xorb alkoholiku Zejjed, waqt argument ma’

martu, infexx isawwatha b’'mod li kkagunalha offiza ta” natura gravi.

It-tieni darba li semghetha, jigifieri fil-21 ta’ Jannar 2014, l-istess Concetta Agius stqarret li
hija kienet qeghda tahfer lil Zewgha u li rieditu jerga lura d-dar, u dan wara li kien gie
allontanat bis-sahha t'ordni ta’ protezzjoni li kien inhareg minn din il-Qorti nhar it-30
t'Ottubru 2013. Din l-istess talba kienet tennietha nhar is-6 ta’ Frar 2014 meta wara li 1-Qorti
taghtha zmien sabiex tahsibha sew jekk tahfirx lil Zewgha Concetta Agius hi ghazlet li
tahfirlu. Biss il-Qorti minkejja t-talba ta’ Concetta Agius sabiex il-pro¢duri jitwaqfu ai
termini tal-proviso tal-Artikolu 543(e) tal-Kodici Kriminali, ezercitat id-diskrezzjoni taghha
u ordnat il-prosegwiment tal-proceduri kontra l-imputat. II-Qorti hadet din id-decizjoni
ghax rat li din ma kienetx l-ewwel darba li kien hemm argumenti bejn din il-koppja li ssarfu
wkoll fi proc¢eduri gudizzjarji kontra l-imputat kif tixhed il-fedina penali tieghu mnejn
tirrizulta kundanna datata 21 ta’ Gunju 2011 konsegwenti ingurji u theddid kontra l-istess

martu.

Biss meta xehdet fit-23 ta’” Gunju 2014 l-istess Concetta ghal darb’ohra tenniet li hija kienet
geghdha tahfer lil Zewgha. II-Qorti rat li lI-vitma stess iddikjarat li zewgha l-imputat kien
qieghed jikkontrolla 1-vizzju tax-xorb u li kien gieghed isegwi l-ghajnuna li kienet geghda
taghtih Lorraine Galea mill-Agenzija Sedqa.

Ikkunsidrat : -

Illi f'dan il-kaz il-Qorti tqis li I-Prosekuzzjoni ippruvat il-kaz taghha lil hinn minn kull dubju
dettat mir-raguni. L-imputat ikkommetta (a) offiza ta’ natura gravi (b) fuq il-persuna ta’

martu (c) li ghalget l-eta ta’ sittin sena.

Biex tizgura li lI-imputat jithem sewwa sew il-konsegwenzi t'eghmilu il-Qorti sejra tispjega s-

segwenti : -

L-ewwel imputazzjoni hija ghalhekk kwalifikata bil-kwalifika tal-persuna (li zzid il-piena bi
grad) u bil-kwalifika tal-eta (li zZid il-piena bi grad jew tnejn ohra). Dan ifisser li kwantu
ghall-ewwel imputazzjoni din il-Qorti tista teroga piena kontra l-imputat ta’ sitt snin

prigunerija effettivi kontra tal-imputat.

Kwantu ghat-tieni imputazzjoni, anke din tirrizulta pruvata sal-grad rikjest mill-Ligi in
kwantu mix-xiehda ta” Concetta Agius nhar 1-14 t'Ottubru 2014 din il-Qorti tinsab konvinta
lil hinn minn kull dubju dettat mir-raguni li fil-fatt kien hemm imgieba tali da parti tal-
imputat mifruxa fuq aktar minn episodju wiehed li sawwar fil-vitma I-biza li b’rizultat ta’
din l-imgieba kienet ser tintuza vjolenza kontra taghha jew ta’” hwejjigha. Anke hawn il-

piena hija wahda karcerarja li, dak iz-Zmien setghet titla’ sa” sitt xhur prigunerija.

Din il-Qorti hasbet fit-tul dwar x"piena ghandha tinfliggi fuq l-imputat ghaliex minkejja 1-
mahfra ta’ martu, l-azzjoni tieghu mhix traskurabbli. Rat is-sentenza tal-Qorti tal-Appell
Kriminali fl-ismijiet “Il-Pulizija vs Youssef Mbarrek” deciza nhar 1-4 ta’ Gunju 2010 mill-

Prim Imhallef Emeritus Vincent de Gaetano fejn intqal ¢ar illi : -

Pagna 4 minn 7
Qrati tal-Gustizzja



Kopja Informali ta' Sentenza

Din il-Qorti tibda biex tghid li, kif dejjem affermat, meta si tratta ta” vjolenza, sew
tizika kif ukoll morali, ir-regola ghandha tkun dik ta’ prigunerija b’effett
immedjat. Dan japplika wkoll, u b’aktar forza, meta, bhal f'dan il-kaz, si tratta ta’

vjolenza domestika.

Biss, a differenza ta’ dak il-kaz, fil-kaz odjern, din il-Qorti rat li I-mahfra tal-parte civile giet
imtennija diversi drabi u kien hemm ukoll certu insistenza mill-parte civile li riedet lil
zewgha d-dar maghha tant li anke ghamlet talba specifika lil din il-Qorti biex zewgha jerga
lura lejn id-dar wara li kien gie mill-Qorti allontanat. Din il-Qorti ssibha diffi¢li tifhem kif
persuna li tkun giet imsawta bil-mod kif tixhed il-parte civile tasal li taghzel li tirtira 1-
kwerela kontra min ikun weggaghha anke serjament — donnha twassal il-messagg Zbaljat li
tiehu gost tissawwat. Dan jista” wkoll iwassal il-messagg Zbaljat aktar lil min ikun wettaq

din l-azzjoni ghaliex jahseb li b’xi mod dejjem jghaddiha lixxa.

Mill-banda l-ohra l-istess vitma tirrikonoxxi li Zewgha ghandu bzonn I-ghajnuna biex
jeghleb il-vizzju tax-xorb u riedet b’insistenza li jibqa” maghha d-dar. Il-vitma kjarament
trid lil zewgha ifiq minn dan il-vizju u li hi ser tibqa’ spalla ma spalla mieghu. Tant li ghal
domanda skjetta mill-Qorti dwar jekk hija kienetx qeghda tahfer lill-imputat b’decizjoni
minn jeddha jew hix tibza minn xi haga, l-vitma wiegbet b’'mod altrettanto skjett li hija ma

kienet geghda tibza minn hadd, ghandha l-eta taghha u li hadd ma jikkmandaha!

Din il-Qorti trid tirrispetta wkoll din id-decizjoni tal-vitma u skont gurisprudenza ¢entenarja
ta’ dawn il-Qrati sejra tiehu konsiderazzjoni ta’ tali mahfra inkondizzjonata tal-vitma ghall-

agir tal-imputat meta tigi biex teroga l-piena.

Biss mill-banda I-ohra 1-Qorti trid, sa fejn tista’, tassigura li I-abbuz mill-alkohol da’ parti tal-
imputat jigi meghlub u li fil-frattemp l-imputat ikollu deterrent serju milli jerggha

jikkommetti xi azzjoni vjolenti ohra kontra martu.

GHALDAQSTANT : -

Wara li rat 1-Artikoli ¢itati mill-Avukat Generali fin-nota tar-rinviju ghall-gudizzju tieghu
hawn fuq imsemmija u ¢ioe” fl-Artikoli 17, 31, 214, 216, 222(1)(a), 222A(1), 251(1) u 251B, kif
ukoll 382A, 383, 412C u 533, ilkoll tal-Kapitolu 9 tal-Ligijiet ta’” Malta filwaqt li ssib lill-
imputat Anthony Agius hati tal-imputazzjonijiet migjuba kontrih, tikkundannah ghall-piena
ta’ prigunerija ghal zmien ta’ sentejn li bl-applikazzjoni tal-Artikolu 28A tal-Kodici
Kriminali tordna li din is-sentenza ma ghandhiex tibda ssehh hlief jekk I-imputat
jikkommetti reat iehor li ghalih hemm il-piena ta’ prigunerija fi Zmien tliet snin mill-lum u
wara li I-Qorti tkun ordnat li skont 1-Artikolu 28B tal-Kodic¢i Kriminali din is-sentenza tibda’
fis-sehh.

Ai termini tal-Artikolu 28 A(4) tal-Kodici Kriminali il-Qorti spjegat lill-hati l-import ta” din is-
sentenza u l-konsegwenzi fil-kaz li huwa jikkommetti reat iehor li ghalih hemm il-

prigunerija u kif ukoll dawk naxxenti mill-Artikolu 28B tal-Kodic¢i Kriminali.

Inoltre, wara 1i rat I-Artikolu 28G(1) tal-Kodi¢i Kriminali geghda b’zieda mal-piena aktar il-
fuq inflitta taghmel ordni ta’ supervizjoni (hawnhekk izjed ‘il quddiem imsejha "ordni ta’
supervizjoni") li permezz taghha tqieghed lill-hati taht is-supervizjoni ta’ uffi¢jal sorveljanti

ghal perijodu ta” tliet snin millum.

II-Qorti fissret lill-hati bi kliem ¢ar u li jinftiehem, 1-effetti tal-ordni ta” supervizjoni kif ukoll
tal-kondizzjonijiet kollha elenkati fid-digrieti annessi ma” din is-sentenza u li f’kaz li jonqos
milli jikkonforma ruhu ma’” dawk l-ordnijiet u dawk il-kondizzjonijiet u/jew f'kaz li jaghmel
reat iehor matul il-perjodu operattiv tas-sentenza moghtija lilu illum nonche l-konsegwenzi

li jistghu jigu sofferti f'’kaz ta’ nuqqas t'adezjoni mat-termini tal-ordni hawn fuq imsemmi.

II-Qorti tordna li kopja ta’ din is-sentenza u tal-ordni ta” supervizjoni bid-digrieti ta’ llum
stess ghandhom jigu trasmessi minnufih lid-Direttur tas-Servizzi ta” Probation u Parole

sabiex jassenja Ufficjal Sorveljanti biex ikun responsabbli ghas-sorveljanza tal-hati.

L-Uffi¢jal Sorveljanti assenjat ghandu jirrapporta bil-miktub lill-Qorti kompetenti bil-
progress tal-imsemmi Anthony Agius kull sitt (6) xhur.

Minbarra dan wara 1li rat 1-Artikoli 412C u 382A tal-Kodi¢i Kriminali, il-Qorti tordna li
jinhareg ordni ta” protezzjoni u trazzin kontra tal-imputat skont it-termini imsemmija fid-
digrieti li ged jigu annessi ma’ din is-sentenza, liema ordni qeghda ssir ghal perjodu ta’ tliet

snin millum.

Inoltre 1-Qorti geghda tqgieghed lill-hati taht ordni ta’ trattament ai termini tal-Artikolu 412D
tal-Kodic¢i Kriminali, skont it-termini imsemmija fid-digriet li ged jigi anness ma din is-

sentenza, liema ordni gieghed isir ghal perjodu ta” tliet snin.

Ghal kull buon fini 1-Qorti fissret lill-imputat bi kliem ¢ar u li jinftiehem il-konsegwenzi li
huwa jkollu jaffacé¢ja fil-kaz li huwa ma jottemperax ruhu mal-kundizzjonijiet imposti fuqu

bl-ordnijiet hawn fuq imsemmija.

Moghtija illum ta’ Lulju 2014 fil-Qrati tal-Gustizzja, Valletta.

< Sentenza Finali >

